
 � Artıq bir çox ildir ki, 48 kq çəki dərəcəsində 

dünyanın ən güclü qadın güləşçilərindən biri kimi 
böyük şöhrət qazanmış Azərbaycan milli komandasının 
lideri Mariya Stadnik 2016-cı il avqustun 17-də Bakı 
vaxtı ilə gecəyarısı Rio-de-Janeyro- 2016 Olimpiya 
Oyunlarında fəxri kürsünün ikinci pilləsinə yüksəlmiş və 
olimpiadaların üçqat mükafatçısı olmuşdur. Güləşçimiz 
bununla da Olimpiya Oyunlarının üç medalının sahibi 
olaraq Azərbaycan idmanı tarixinə indiyə qədər heç kimin 
müvəffəq olmadığı parlaq bir səhifə yazmışdır.

Əlbəttə ki, tarixi nailiyyətdir! 
Ardıcıl üç Olimpiadada qaliblər 
sırasında olmaq , fəxri kürsüdə 
təbrikləri qəbul etmək hər idmançı-
nın, hər güləşçinin işi deyil. Stadnik 
isə bunu bacarmışdır. Hərçənd 
Pekin-2008-in bürünc medalını 
London- 2012-də gümüş mükafata 
çevirən Mariyanı Braziliyada yapo-
niyalı Eri Tosaka ilə final görüşündə 
qızıl medaldan, çempionluq 
zirvəsindən saniyələr ayırırdı.

Amma nə etmək olar, görünür, 
həmin axşam idman xoşbəxtliyi 
ondan üz döndərmişdi. Bütün görüş 
ərzində rəqibindən daha fəal güləşib 
daim hesabda irəli olan Mariya 
mübarizənin son saniyələrində 
üstünlüyü itirib gümüş mükafatla 
kifayətlənməli oldu.

Buna qədər isə Stadnik Ar-
gentina güləşçisi Patrisia Bermu-
des, polyak İvona Matkovska, 
yarımfinalda bolqarıstanlı Elitsa 
Yankova üzərində bir-birindən 
inamlı qələbələrə nail olmuş, bu 
üç görüşdə rəqiblərinə bir xal da 
verməyib ümumi 26:0 (!) hesabı ilə 
qələbə qazanmışdı.

Final görüşündə də işlər çox 
yaxşı, Azərbaycan güləşçisinin və 
onun on minlərlə pərəstişkarının 
arzuladığı kimi gedirdi. Yalnız 
son saniyələrdə hər şey ani hal-
da dəyişdi- 2:3. Bu uğursuzluğa 
baxmayaraq, Mariya Stadnikin 
qazandığı gümüş medal çox böyük 
nailiyyətdir və güləşçimiz özü ilə , 
üç Olimpiya medalı- iki gümüş və 
bir bürünc mükafatla haqlı olaraq 

fəxr edə, qürur duya bilər. Ona görə 
də görüşdən bir qədər sonra fəxri 
kürsüdə qaliblərin mükafatlandı-
rılması mərasimində göz yaşlarını 
saxlaya bilməyən Stadnikə adam 
"ağlama, Mariya, sən həqiqətən , 

qəhrəmansan!" demək istəyirdi. 
Nə qədər ki, ümumdunya Olim-
piya hərəkatı var, nə qədər ki, hər 
dörd ildən bir Olimpiya Oyunları 
bütün dünyanı on yeddi gün ərzində 
vahid bir ailə kimi öz ətrafında sıx 

birləşdirir, Azərbaycan güləşçisi 
Mariya Stadnikin olimpiadalar-
da qazandığı iki gümüş və bir 
bürünc medal onların sahibinə 
dərin minnətdarlıq hissi ilə xatır-
lanacaq. Xeyirxah idman aləmi öz 
qəhrəmanlarını heç vaxt unutmur.

Avqustun 17-si artıq Olimpi-
ya Oyunlarının üçqat mükafatçısı 
adını daşıyan Mariya Stadnikin 

komanda yoldaşı Yuliya Ratkeviç 
( 58 kq ) üçün də düşərli olmadı. 
Dörd il əvvəl İngiltərə paytaxtın-
da keçirilmiş XXX Yay Olimpiya 
Oyunlarında fəxri kürsünün üçüncü 
pilləsinə yüksəlmiş bu güləşçimiz 

Rio-2016-da həmin müvəfəqiyyəti 
təkrar etməyə çox yaxın idi.
Ancaq təəssüf ki, Ratkeviç də son 
saniyələrin qurbanı oldu. Yuliya 
tunisli Mərvə Əmri ilə " bürünc" 
uğrunda mübarizənin gedişində 3:0 
hesabı ilə irəli çıxmasına baxma-
yaraq bu üstünlüyü sona qədər qo-
ruya bilmədi və qələbəyə , bürünc 
medala rəqibi sevindi. Həmin gün 

idman xoşbəxtliyi Stadnik kimi, 
Ratkeviçdən də üz döndərmişdi...

Olimpiadanın on ikinci günü 
Azərbaycan idmanı nümayəndələri 
daha bir tarixi nailiyyətə taekvon-
do turnirində sevindilər. İndiyə 

qədər dayanq ustalarımız Olim-
piya Oyunlarında heç cür medal 
qazana bilməmişdilər. Nəhayət, 
Rio-de-Janeyroda bu xoşagəlməz 
ənənə pozuldu. Taekvondoçumuz 
Patimat Abakarova adını ölkəmizdə 
idmanın bu növünün tarixinə 
qızıl hərflərlə yazdırdı. İstedadlı 
və çox perspektivli bu idmançı  
təsəlliverici görüşdə ikiqat Olim-
piya çempionu çinli Jinqyu Buya, 
üçüncü yer uğrunda mübarizədə 
isə Fransa təmsilçisi Yastin Azeizə 
qalib gələrək taekvondoda ölkəmizə 
Olimpiya Oyunlarının ilk me-
dalını qazandırdı. Patimatın bu 
böyük uğuru bütün taekvondoçular 
komandamızın zəfəri , Azərbaycan 
idmanına, Olimpiya hərəkatımıza 
gözəl töhfədir.

Mariya Stadnik və Patimat 

Abakarovanın uğurlarından sonra 
Azərbaycan yığma komandasının 
XXXI Yay Olimpiya Oyunlarında 
qazandığı medalların sayı 7-yə 
çatdı- 3 gümüş, 4 bürünc mükafat. 
Boksçular Kamran Şahsuvarlı və 

Lorenso Sotomayorun ölkəmizə 
təmin etdikləri daha iki müka-
fatı isə hələlik yadda saxlayırıq. 
Azərbaycan bu yeddi medalla 
mükafatçı ölkələrin siyahısında 
55-ci mövqedədir (xatırladaq ki, 
Rio Olimpiadası 206 dövlətin 

nümayəndələrini öz bayrağı altına 
toplayıb).

Cədvəldə lider isə 28 qızıl , 
30 gümüş və 28 bürünc mükafata 
malik ABŞ komandasıdır. İkin-
ci- üçüncü yerləri böyük Britaniya 
(19+19+12) və Çin ( 18+ 15+ 20) 
yığmaları tuturlar.  

Final: Almaniya-İsveç

Qadınlardan ibarət futbol 
komandalarının final görüşündə 
Almaniya və İsveç kollektivləri 
qarşılaşacaqlar.

Yarımfinalda almanlar kana-
dalı rəqiblərini iki cavabsız qolla 
məğlubiyyətə uğratmışlar- 2:0. 
İsveç futbolçuları isə Olimpiada 
sahibləri braziliyalılar ilə gərgin 
oyunda finala vəsiqənin taleyini 
penaltilər seriyasında həll etmişlər- 
4:3 (əsas və əlavə vaxtlarda qapılara 
top vurulmamışdır).

Bu gün Braziliya və Kanada 
komandaları arasında keçiriləcək 
üçüncü yer uğrunda görüşdə 
bürünc medalların sahibləri 
müəyyənləşəcək.

Almaniya- İsveç final matçı isə 
sabah oynanılacaq.

Oqtay BAYRAMOV, 
“Xalq qəzeti”

 � Dünən, Rio-de- Janeyroda XXXI Yay Olimpiya 
Oyunlarının on üçüncü günü Azərbaycanın avarçəkmə 
üzrə yığma komandasının üzvü Valentin Demyanenko 
kanoedə 200 metr məsafəyə final yarışlarında inamla 
çıxış edərək Olimpiadanın gümüş mükafatçısı olmuşdur.

Avarçəkənimiz bir gün 
əvvəl təsnifat startlarında və 
yarımfinal yarışlarında oldu-
ğu kimi , final yürüşündə də 
yüksək sürət nümayiş etdir-
mişdir. Bir gün əvvəl yarımfi-
nalda qazandığı müvəfəqiyyəti 
finalda bir qədər də inkişaf 
etdirmək, finişə mükafatçılar 
üçlüyündə çatmaq əzmində 
olan Demyanenko məqsədinə 

çatmışdır. Valentin məsafəni 
39,493 saniyəyə qət edərək 
ikinci yeri tutmuş və gümüş 
medal qazanmışdır.

Bu məsafədə Olimpia-
danın çempionu isə ukray-
nalı Yuri Çeban olmuşdur. 
O, 39,279 saniyə nəticə 
göstərmişdir.

Oqtay BAYRAMOV, 
“Xalq qəzeti”

 � Avqustun 16-da qadınların birnəfərlik 
baydarkada 200 metr məsafəyə avarçəkmə 
yarışlarında üçüncü yeri tutaraq bürünc 
medal qazanmış Azərbaycan idmançısı İnna 
Osipenko- Radomskaya dünən bir daha yarış 
məsafəsinə çıxmışdır.

Təmsilçimiz bu dəfə 500 metr məsafəyə final yarış-
larının iştirakçısı olmuşdur. Ancaq İnnanın Rio-2016- da 
ikinci medal qazanmaq cəhdi baş tutmamışdır. O, finişə 
səkkizinci nəticə ilə çatmışdır.

Azərbaycan güləşçisi 
Mariya Stadnik Olimpiya 
Oyunlarının üçqat mükafatçısıdır!

Avarçəkənimiz 
fəxri kürsünün 

ikinci pilləsində

Bu dəfə 
səkkizinci 

nəticə 

Rio-de-Janeyro Yay Olimpiya Oyunları: Ümidləri doğruldanlar
Rio Olimpi-

adasında növbəti 
bürünc medalı 49 
kq çəkidə Patimat 
Abakarova qazan-
dı. Bu, taekvondo 
tariximizdə ilk 
Olimpiya medalıdır. 
Builki Avropa çem-
pionatının gümüş 
mükafatçısı, "Bakı-
2015"in bürünc 
medal sahibi Abaka-
rova əsl əzmkarlıq 
göstərərək, ona 
bəslənilən ümidlərin 
əbəs olmadığını sü-
but etdi. Qeyd edək 
ki, Abakarova Dövlət Gömrük 
Komitəsi İdman Sağlamlıq 
Mərkəzinin təmsilçisidir.

İdmançı ilə əlaqə yaradıb 
"Xalq qəzeti" üçün fikirlərini 
qələmə aldıq: "İlk görüşdə məğlub 
oldum. Səbəbi isə həyəcanlı 
olmağım idi. Sadəcə, özümü 
vaxtında ələ ala bilmədim. Həmin 
görüşdən sonra başa düşdüm 

ki, potensialımdan maksimum 
istifadə etsəydim qələbə qazana 
bilərdim. Bürünc medal üçün şans 
yarananda bu fürsəti əldən qaçır-
mamaq üçün bütün var gücümü 
topladım. Özümə inandığım üçün 
döyüşə əminliklə çıxdım. Çinli ilə 
döyüşüm çətin olsa da öhdəsindən 
gəldim. Bürünc medal uğrunda 
Fransa təmsilçisi ilə qarşılaşmam 
isə gözlədiyim qədər də çətin 

olmadı. Taekvondo 
tarixində ilk Olimpi-
ya medalı qazandığım 
üçün qürur duyuram.

Patimat Abakaro-
vanın şəxsi məşqçisi 
Terennüm Bayramov 
yetirməsinin qələbə 
qazanacağına inandı-
ğını dedi: Patimat son 
qitə çempionatında 
uğurla çıxış etmişdi. 
Olimpiya Oyunla-
rında medal qaza-
nacağına inanırdım. 
Fiziki, taktiki və 
texniki cəhətdən əla 
idmançıdır. Patimatın 

son döyüşləri inamlı təsir bağış-
ladığından qələbə qazanacağına 
əmin idim.

Milli Olimpiya Komitəsinin 
vitse-prezidenti, Dövlət Göm-
rük Komitəsi İdman Sağlamlıq 
Mərkəzinin baş direktoru Xəzər 
İsayevlə əlaqə yaradıb Patimat 
Abakarovanın Olimpiya Oyun-
larında çıxışı ilə bağlı fikirlərini 
"Xalq qəzeti" ilə bölüşməsini 

xahiş etdik. Xəzər İsayev 
Abakarovanın çıxışını yüksək 
qiymətləndirdiyini bildirdi, 
eyni zamanda, idmançılarımızın 
əzmkar mübarizəsi nəticəsində 
ayrı-ayrı növlərdə artıq rekord 
sayda medal qazanıldığını, qarşı-
dakı yarışlarda medalların sayının 
daha da artacağına, əyarının 
yüksələcəyinə əminliyini bildirdi: 
"Gömrükçü" İSM-in idmançısı 
Patimat Abakarovanın qazandığı 
bürünc medalın taekvondo idman 
tarixində böyük uğur olduğunu 
vurğulamaq istərdim.

Qeyd edim ki, "Gömrük-
çü" İSM-in boksçuları - Vüqar 
Ələkbərov "Sidney-2000"-də, 
Ağası Məmmədov "Afina-2004"-
də, Şahin İmranov "Pekin-
2008"-də bürünc medallar əldə 
etmişdilər. "London-2012"-də 
gömrükçülərimiz medal qazana 
bilməmişdilər. Patimat ümidləri 
doğrultdu və ilk dəfə bu növdə 
Olimpiya medalı qazandıq.

Leyla QURBANOVA, 
"Xalq qəzeti"

Azərbaycan 
taekvondosu 
tarixində ilk 
Olimpiya 
medalı 


